
Bir sıra tarixi mənbələrdə, eləcə də “Wikipedia” Qlobal Elektron 
Kitabxanasında martın 15-i Azərbaycan xalqının görkəmli oğlu, “Artilleriya 
Allahı” kimi tanınan dünya şöhrətli general, hərbi strateq Əliağa Şıxlinskinin 
anadan olduğu gün kimi qeyd edilib. Biz də bu tarixi qəzetimizdə qeyd 
etmək üçün milli öyücümüz olan sərkərdənin həyat və fəaliyyətinin 
tanınmış tədqiqatçısı Şəmistan Nəzirliyə zəng vurub general barədə yeni 
araşdırmalarından söz açmasını  xahiş etdik. Şəmistan müəllim qeyd etdi ki, 
Əliağa Şıxlinskinin anadan olduğu gün, ay, hətta il bilərəkdən saxtalaşdırılıb 
və burada düşmən əli olub. O, bu barədə dəfələrlə məsələ qaldırıb: “Dünyanın 
şöhrətlilərindən biri olan Əliağa Şıxlinski barədə təkcə anım günlərində 
yox, həmişə yazmaq olar, martın 15-də də, anadan olduğu aprelin 23-də də. 
Amma mütləq onun anadan olması tarixi dəqiq yazılmalı, yanlışlıq aradan 
götürülməlidir”. 

15 mart general Əliağa 
Şıxlinskinin yanlış doğum tarixidir

Çox keçmədi ki, həmkarımız redak-
siyamıza gəldi. 

Hərb tarixinə ömrünün böyük his-
səsini həsr etmiş, saysız-hesabsız 
 tədqiqat əsərləri ilə bu sahənin inkişa-
fına töhfələr vermiş Şəmistan Nəzirli bu 
gəlişi ilə, sanki, Əliağa Şıxlinskinin nəfə-
sini də redaksiyamıza gətirdi. Generalın 
əlyazmalar şəklində məktublarının surə-
ti, orjinal fotoşəkillər və bir sıra sənədlər 
yan-yana düzüldü.

Şəmistan Nəzirlinin dediklərindən: 
“Əliağa Şıxlinski haqqında ilk tədqiqat 
əsərimi yazanda universiteti təzə bitirmiş-
dim. Çox gənc idim və bəzi yanlış məlu-
matların olması təbii idi. Onun həyatını 
yazan ilk tədqiqatçı Heydər Hüseynovu 
da aldatmışdılar. Əslində, bizə təqdim 
edilən sənədlərdə Ə.Şıxlinskinin 1863-cü 
ildə anadan olması göstərilirdi ki, sonra-
dan 1884-cü ildə Sankt-Peterburqdan bir 
qədər aralıda olan “Tsarskoe selo” şəhə-
rində olarkən sənədin əslini gördüm. Öy-
rəndim ki, doğum tarixi 1865-ci ilə təsadüf 
edən general vəfat etdikdən sonra varisi 
qalmadığından qaynının milliyyətcə er-
məni olan həyat yoldaşı onun adından eti-
barnamə yazaraq özünü varis elan edib, 
həm də onun bioqrafiyasında doğum ta-
rixini saxtalaşdırmağa nail olub”.  

Ş.Nəzirli Əliağa Şıxlinskinin döv-
rünün böyük hörmət və şöhrət qazan-
mış hərbi xadimlərindən biri olmaqla 
yanaşı, misilsiz istedadı, mərdliyi və 
hədsiz vətənpərvərliyi ilə fərqləndiyini 
də bildirdi. Qeyd etdi ki, 50 ildən çox 
nizami orduda xidmət etmiş general 4 
müharibənin şahidi, 3-nün isə iştirakçısı 
olub. 1904–1905-ci illərdə Port-Arturda, 
1914-cü ildən Birinci Dünya müharibə-
sində, 1918–1920-ci illərdə isə torpaq-
larımızın bütövlüyü uğrunda işğalçı Er-
mənistana qarşı döyüşüb. Böyük Vətən 
müharibəsinin isə şahidi olan general 
“Xatirələrim” kimi qiymətli hərbi memuar 

yazıb. Bu, Azərbaycan hərb tarixində ilk 
və yeganə hərbi memuardır.

General uzun illər – 1879-cu ildən 
1917-ci ilədək həyatının böyük hissəsi-
ni Vətəndən uzaqda yaşamasına bax-
mayaraq, ana dilini qoruyub saxlayıb. 
O, hətta Azərbaycanda hərbi lüğətin 
yaradıcısı olub, 1926-cı ildə Bakıda 
“Rusca-türkcə qısa hərbi lüğəti” 3 əlifba-
da – rus, ərəb və latın qrafikası ilə nəşr 
etdirib. Bu isə hərbi nizamnamələrin və 
ədəbiyyatın Azərbaycan dilinə tərcümə 
olunmasına kömək edib. 

Müsahibimiz daha sonra bildir-
di ki, Azərbaycan Xalq Cümhuriyyəti 
 dövründə milli ordumuzun yaradıcıla-
rından biri də general Əliağa Şıxlinski 
idi. Görkəmli sərkərdənin xalqımız üçün 
ən böyük xidmətlərindən biri də 1917-ci 
ilin noyabrında olub. Həmin ayın 15-
də Qafqaza qayıdan Şıxlinski ilk dəfə 
Tiflisdə azərbaycanlılardan ibarət milli 
korpus yaradıb, bununla da Milli Azər-
baycan Ordusunun təməlini qoyub. 
1918–1920-ci illərdə Azərbaycan Silahlı 
Qüvvələrinin təşkilində Əliağa Şıxlinski-
nin müstəsna rolu olub”.

Tədqiqatçı qeyri-adi fəaliyyəti ilə 
fərqlənmiş nadir hərbi mütəxəssislər-
dən olan Şıxlinskinin Fransanın gene-
rallara məxsus fəxri “Legion ordeni” və 
zabitlərə verilən “Legion xaçı” ilə təltif 
edilən yeganə azərbaycanlı olduğunu, 
ötən əsrin əvvəllərində hərbi mütəxəs-
sislərin çox yüksək qiymətləndirdikləri 
“Şıxlinski üçbucağı” təliminin Rusiya, 
Fransa, Avstriya, Norveç, İsveçrə və di-
gər qabaqcıl ölkələrin artilleriya məktəb-
lərində dərslik kimi istifadə olunduğunu 
da vurğuladı. 

Tədqiqatçı jurnalist sonda Azərbay-
canın görkəmli oğlu Əliağa Şıxlinskinin 
xidmətlərinin əsrlər keçsə də, xatırlana-
cağını, xalqımızın onunla həmişə qürur 
duyacağını bildirdi.

L e y l a  Q U R B A N O V A ,   

Nicat Abasovun “Dünya kuboku”na vəsiqəsi
Serbiyanın Vrnyaçka Banya şəhərində 500-dək şahmatçının iştirakı ilə 

keçirilən şəxsi Avropa çempionatı başa çatıb. “Chess-results.com” saytının 
məlumatına görə, FİDE bayrağı altında çıxış edən rusiyalı şahmatçı Aleksey 
Sarana çempionatın qalibi olub.

Bildirilir ki, 11 tur ərzində mümkün on 
bir xaldan 8,5-ni toplayan Aleksey Sara-
na əlavə göstəricilərə görə eyni xalı top-
lamış daha iki şahmatçını qabaqlamağı 
bacarıb. Onun əlavə göstəricilərə görə 
üstələdiyi şahmatçılar Belçikanı təmsil 
edən Kiril Şevçenko və Daniel Darda 
olublar. K.Şevçenko çempionatın gümüş, 
Daniel Darda isə bürünc mükafatına layiq 
görülüblər.

On birinci turda Azərbaycan şahmat-
çısı Nicat Abasov Monteneqro təmsilçisi 
Luka Droskoviç üzərində qələbəyə sevi-
nib. Bununla da o, hesabındakı xalların 
sayını 7,5-ə çatdırıb. Yekun nəticədə 
çempionatı 7-ci yerdə başa vuran qross-
meysterimiz ilk 23-lüyə düşməyi bacarıb. 
Bununla da N.Abasov yayda Bakıda ke-
çiriləcək Dünya kubokuna vəsiqəni təmin 
edib. Beynəlxalq idman ustamız Nail 
Bəşirli isə serbiyalı şahmatçı Boris Stan-
koviç üzərində qələbə qazanıb. Bəşirli 

yarışı 5,5 xalla başa vurub. Macar şah-
matçı Devid Didsaymonsu məğlubiyyətə 
uğradan Şahin Vəliyev də eyni nəticəni 
göstərib.

Həmyerlimiz Əhməd Xaqan da son 
turda qələbəyə sevinənlərdən olub. Belə 
ki, o, ispaniyalı Adrian Suaresə qalib gə-
lib. Ə.Xaqan üçün çempionat 5,5 xalla 
başa çatıb. FİDE ustası Elmar Atakişiyev 
də on birinci turda yunanıstanlı rəqibi 
Dmitri Aleksakis üzərində qələbəni təmin 
edib. Qadın şahmatçımız Ülviyyə Fətəli-
yeva isə türkiyəli Tarik Selbesə qalib gə-
lib. Onun aktivində 5,5 xalı olub.

Təmsilçilərimizdən Ülvi Sadıqov 6 
xal  türkiyəli FİDE ustası Eren Atabərkə 
məğlub olub. Misrətdin İsgəndərov 6,5 
xal  də eyni aqibəti yaşayıb. Eltac Səfərli 
6,5 xal  isə almaniyalı FİDE ustası Mari-

us Froma uduzub. 
Son turda Namiq Quliyev 6,5 xal  

də Almaniya təmsilçisi Dmitri Kollarsla 

bacarmayıb. Qrossmeysterimiz Abdulla 
Qədimbəylinin 6,5 xal  də bəxti gətirmə-
yib. Vüqar Manafov 6,5 xal  avstriyalı 
Feliks Bergerə, Əhməd Əhmədzadə 6,5 
xal  isə rumıniyalı Filip Lusiyana məğlub 
olublar. Şahmatçımız Xəzər Babazadə 
isə Ermənistan təmsilçisi Armen Barseq-
yanla heç-heçə edib. 

Qeyd edək ki, qardaş ölkə Türkiyə-
dən isə ilk 23-lüyə Ediz Gürel düşməyi 
bacarıb. Ediz Gürel mümkün on bir xal-
dan 8-ni toplayaraq çempionatı on dör-
düncü pillədə başa vurub.

l i  A A   

“Xalq qəzeti”nin araşdırması

“Kapital Bank” Açıq Səhmdar Cəmiyyəti 
səhmdarlarının nəzərinə!

26 aprel 2023-cü il saat 11.00-da Bakı 
şəhəri, Badamdar qəsəbəsi, Mikayıl Müşfiq 
küçəsi 2E nömrəli ünvanda, bankın ofisində 
3-cü mərtəbə, iclas zalı  bankın səhmdarla-

rının növbədənkənar ümumi yığıncağı keçi-
riləcəkdir.

Səhmdarların növbədənkənar ümumi 
 yığıncağının gündəliyi:

.“Kapital Bank” ASC-nin müşahidə şura-
sının üzvlərinin seçilməsi məsələsi haqqında.

Məruzəçi: Yaşar Məmmədov.
. “Kapital Bank” ASC-nin  Müşahidə 

 Şurasının əsasnaməsinin yenilənməsi 
məsələsi haqqında.

Məruzəçi: Ələkbər İsmayılzadə.
. Digər məsələlər.

Məruzəçi: Yaşar Məmmədov.

Səhmdarların ümumi yığıncağının gün-
dəliyinin materialları ilə 2023-cü il aprelin 
26-dək aşağıdakı link vasitəsilə tanış olmaq 
mümkündür.

https: kapitalbank az sehmdarla-
rin yi inca i

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

 tabeliyindəki idarələrə tələb olunan süzgəclərin satın alınması məqsədilə 

MÜSABİQƏ ELAN EDİR
Müsabiqədə iştirak etmək istəyən şəxslər .

asco.az səhifəsinə daxil olmaqla elanlar bölməsin-
dən əlavə sənədləri və ətraflı məlumat əldə edə 
bilərlər. Müraciət üçün son müddət 17 mart 2023-cü 
il saat 17.00-dəkdir.

Sənədlər Azərbaycan dilində, 2 nüsxədə əsli 

və surəti  tərtib olunmalıdır xarici dildəki tender tək-
lifləri Azərbaycan dilinə tərcümə edilməlidir .

Göstərilən vaxtdan gec təqdim olunan zərflər 
açılmadan geri qaytarılacaqdır.

Əlaqə telefonu- 012  404-37-00, daxili: 1263.
Ünvan- Bakı şəhəri, Mikayıl Useynov küçəsi 2.

“Montin Bazar” ASC səhmdarlarının nəzərinə!
29 aprel 2023-cü il saat 10.30-da 

“Montin Bazar” ASC səhmdarlarının növ-
bəti illik ümumi yığıncağı cəmiyyətin yer-
ləşdiyi ünvanda keçiriləcəkdir.

Ümumi yığıncağın gündəliyi:
1. 2022-ci ilin illik maliyyə balansının 

təsdiq edilməsi.
2. Mənfəət və zərərlərin bölüşdürülmə-

si.
3. Cəmiyyətin yeni nizamnaməsinin 

qəbul edilməsi.
4. Seçkili orqanların yenidən seçilməsi.

5. Digər məsələlər.
Səhmdarlar gündəlikdəki məsələlərə 

aid sənədlərlə tanış olmaq və hər han-
sı sualla bağlı iş günləri saat 10.00-dan 
13.00-dək cəmiyyətin icra orqanının rəh-
bərinə müraciət edə bilərlər. 

Yığıncaqda bütün səhmdarların iştirakı 
vacibdir.

Əlaqə telefonu- 055-688-36-54.
Ünvan- Bakı şəhəri, Nərimanov rayo-

nu, Mayakovski küçəsi 8 9.

Ulu öndər Mingəçevirdə anıldı

Mingəçevirdə ulu öndər Heydər Əliyevin anadan olmasının 100 illiyi 
münasibətilə “Heydər Əliyev və azərbaycançılıq məfkurəsi” adlı konfrans 
keçirilib. Mərasimdə şəhər ictimaiyyətinin nümayəndələri, şəhid ailələri, 
birinci və ikinci Qarabağ müharibələrinin veteranları, əlillər, qazilər, mətbuat 
işçiləri iştirak ediblər. Heydər Əliyev Mərkəzinin foyesində ulu öndərə həsr 
olunmuş sərgiyə baxış olub. Sonra “Heydər Əliyev və Azərbaycançılıq” filmi 
nümayiş olunub.

Mingəçevir Şəhər İcra Hakimiyyətinin 
başçısı İlham İsmayılov bildirib ki, ümum-
milli lider Heydər Əliyev Azərbaycan 
xalqının, dövlətçiliyinin tarixində müstəs-

na xidmətləri olan bir şəxsiyyətdir. Hələ 
ulu öndərin ölkəmizə rəhbərliyinin birinci 
dövründə Azərbaycan dilinin əhəmiyyəti 
artmış, milli dövlətçilik düşüncəsi dirçəl-

dilmiş, təhsil, mədəniyyət, xalq təsərrüfa-
tı yüksək inkişaf etmişdir. Azərbaycançı-
lıq ideologiyası da müstəqillik dövründə 
məhz ümummilli lider Heydər Əliyev tərə-
findən formalaşmışdır. 1993-cü ilin iyun 
ayının 15-də ulu öndər Heydər Əliyevin 
Azərbaycanda siyasi hakimiyyətə gəlişi 
müstəqillik tarixində dönüş nöqtəsi oldu. 
Ulu öndərin gəlişi Azərbaycana suve-
renlik, dövlətçilik, milli-mənəvi dəyərlərə 
qayıdış bəxş etdi, ordu quruculuğuna, 
iqtisadi inkişafa şərait yaratdı, təhsilin, 
mədəniyyətin yüksəlişi təmin edildi. Ulu 
öndərin formalaşdırdığı milli dövlətçilik 
ideologiyasında azərbaycançılıq təlimi 
ön plana çəkilmişdir.

Konfransda Milli Məclisin deputatı Ay-
dın Mirzəzadə “Ümummilli lider  Heydər 
Əliyevin azərbaycançılıq məfkurəsi müa-
sir ideologiyamızın əsasıdır”, Mingəçe-
vir Dövlət Universitetinin rektoru Şahin 
Bayramov “Dünya azərbaycanlılarının 
mənəvi həmrəyliyi ölkəmizin inkişafının 
əsasıdır”, YAP Mingəçevir şəhər təşkila-
tının sədri Bəxtiyar Mustafayev “Qlobal-
laşan dünyada milli varlığımızın qarantı 
azərbaycançılıqdır”, “Mingəçevir Gənclər 
Evi” Sosial Xidmət Müəssisəsinin direk-
toru Tural Kərimov “Ulu öndər Heydər 
Əliyevin azərbaycançılıq məfkurəsi hər 
bir azərbaycanlı gənc üçün həyat mək-
təbidir” mövzularında məruzələrlə çıxış 
etmişlər. 

l ar Ə Ə   

Bişkekdə “Xalqa bağışlanan ömürdən anlar”
Bişkekdə fəaliyyət göstərən Türkdilli Dövlətlərin Siyasətinə Dəstək 

Fondunun (TDSDF) təşkilatçılığı, Gəncə şəhər MKS-nin 24 saylı kitabxana 
filialının moderatorluğu ilə ulu öndər Heydər Əliyevin 100 illik yubileyinə həsr 
olunmuş “Xalqa bağışlanan ömürdən anlar" mövzusunda onlayn Beynəlxalq 
elmi-nəzəri konfrans keçirilib.

Konfransda 11 ölkədən 40-a yaxın 
görkəmli dövlət, elm, mədəniyyət və icti-
mai-siyasi xadimlər çıxış edib.

TDSDF-nin prezidenti Nüsrət Məm-
mədov ulu öndər Heydər Əliyevin həyat 
və fəaliyyəti haqqında məlumat verib, 
onu dünya şöhrətli siyasətçi adlandırıb. 

Türkiyədəki zəlzələnin episentri olan 
Hatay şəhərindən videokonfransa qatılan 
TÜRKSOY-un Baş katibi Sultan Rayev 
ulu öndər Heydər Əliyev haqqında xa-
tirələrini danışıb. 

Qazaxıstanın və Qırğızıstanın Xalq 
şairi, Qazaxıstanın Milli Qəhrəmanı Mux-
tar Şaxanov, Xalq yazıçısı Çingiz Abdulla-
yev, akademiklər Nizami Cəfərov, Yaqub 
Mahmudov, Qırğızıstanın Milli Qəhrəma-
nı, ölkə parlamentinin sabiq spikeri Me-
detkan Şerimkulov, Azərbaycanın Əmək-
dar incəsənət xadimi Fəxriyyə Xələfova, 
Azərbaycan Sahibkar Qadınlar Birliyinin 
sədri Zemfira Ağayeva, Özbəkistandakı  
Heydər Əliyev adına Azərbaycan Mədə-
niyyət Mərkəzinin direktoru Samir Abba-

sov və başqaları çıxış ediblər. Türkiyəli şa-
ir-tərcüməçi Yusif Aslanın Heydər  Əliyevə 
həsr etdiyi şeir konfrans iştirakçıları tərə-
findən alqışlarla qarşılanıb.

Ulu öndər Heydər Əliyevin 100 illik 
yubileyi münasibətilə konfrans iştirakçıla-
rı adından Azərbaycan Prezidenti İlham  

Əliyevə Heydər Əliyev ili  ilə əlaqədar 
təbrik məktubunun göndərilməsi və belə 
bir tədbirin Türk Dünyasının Mədəniyyət 
Paytaxtı elan edilmiş Şuşa şəhərində keçi-
rilməsi qərara alınıb.

Nüsrət Məmmədov konfrans iştirakçı-

larının çıxışları əsasında kitab hazırlaya-
cağını bəyan edib.

Fond “Planetlə dialoq” filminin təqdi-
matının Şuşada keçirilməsini təklif edib. 

Q u l u  Ə ƏR ,  
Bişkek

